
 
 

  SARAJEVO 
 

Ovo je jedna od ukupno trinaest razglednica gradova koja daje vrlo kratak pregled grada. Predstavljene informacije nisu iscrpne niti je moguće u 
cijelosti obuhvatiti raznolikost iskustava, perspektive i društvene identitete stanovništva u bilo kojem od ovih gradova. Izjave o političkim 
činjenicama nemaju namjeru preferirati jedno viđenje tih činjenica u odnosu na druge niti nam je namjera ulaziti u političke razlike u pogledu 
osjetljivih institucionalnih aranžmana u zemlji. Političke su stranke kategorizirane prema lokalnim bazama birača, premda se neke stranke s 
izrazito jednonacionalnim biračkim tijelom također protive onome što vide kao dominantne oblike etnopolitike. Nadalje, popis stanovništva iz 
1991. godine pojedincima nije dao izbor u pogledu izjašnjavanja, već su njegove kategorije pojedince smještale u etničke i vjerske identitete; 
kategorije također nisu dozvoljavale izjašnjavanje pojedinaca ili porodica iz miješanih brakova, što čitatelj također treba imati na umu. Pored toga, 
segment koji obuhvata “glasove” građana nije filtriran niti je odobren. On je predstavljen tek kao odraz lokalnih perspektiva koje su istakli pojedinci 
koji su učestvovali u nekom od događaja tokom ovog istraživanja. Na koncu, ovaj projekt podrazumijeva dugoročni angažman s ljudima u ovim 
gradovima i mi ćemo se vraćati tamo kako bismo ispitali stajališta strana zainteresiranih za daljnje učešće u aktivnostima pomirenja i izgradnji 
povjerenja. Za više informacija o projektu i rezultatima istraživanja posjetite našu internetsku stranicu: Religion and Ethics in the Making of War 
and Peace i Faktori pomirenja i izgradnja povjerenja (na službenim jezicima u BiH). 

 

 
Sarajevo je smješteno na prostoru Sarajevskog polja, u centralnoj regiji BiH, a okruženo je planinama Bjelašnicom, 
Igmanom i Trebevićem. Prijestolnica je i najveći grad BiH. Kao historijski značajno trgovačko mjesto i politički centar, 
Sarajevo obiluje bogatom raznolikošću kulturnih znamenitosti. Njegov nastanak i razvoj ogledaju se u arhitekturi, koja se 
odvijala u valovima izvan središta grada pod Otomanskom imperijom, potom Habsburškom monarhijom te kasnijim 
dominantnim socijalističkim stilom iz 20. stoljeća. Prema Dejtonskom sporazumu, 56,2% urbanog područja i 98,5% 
ukupnog stanovništva se nalazi na teritoriji Federacije BiH, dok se 43,8% urbanog područja i 1,5% ukupnog stanovništva 
nalazi u Republici Srpskoj, što je rezultiralo kreiranjem Opštine Istočno Sarajevo sa populacijom od 11.477 stanovnika. U 
2013. godini, Grad Sarajevo1, u Federaciji BiH, imao je ukupno 299.422 stanovnika.2 Godine 1991. ukupna populacija grada 
iznosila je 361.732 stanovnika. Pad u broju stanovnika rezultat je promijenjenih granica grada, rata i promijenjene starosne 
strukture grada. Prijeratni nacionalni sastav stanovništva bio je raznolik, gdje su polovicu stanovništva činili 
Muslimani/Bošnjaci, 26% Srbi, 13% Jugosloveni, 7% Hrvati i 4% 'Ostali'. Nakon Dejtona, bošnjačka većina procijenjena je na 
oko 78,3% ukupnog stanovništva.3 Broj stanovnika (274.526) se smanjio za više od 26%. Strukturu stanovništva je 
promijenila i nova kategorija – izbjeglice. Procent izvornog stanovništva u Sarajevu sada iznosi 67,3%. Stanovništvo grada je 
sada starije (14,4% je mlađe od 14 godina, 67,9% je između 15 i 64 i 17,7% je preko 65 godina). U izborima nakon 
Dejtonskog sporazuma, većinu općinskih skupština drže stranke s bošnjačkim biračkim tijelom.  
 
Dana 6. aprila 1992, nakon priznanja BiH kao suverene države, izbile su borbe između Jugoslovenske narodne armije i 
nesrpskog stanovništva u Sarajevu. Od maja 1992. do decembra 1995, Sarajevo je bilo pod opsadom bosanskih Srba. 
Tokom te tri i po godine, građani Sarajeva su bili podvrgnuti blokadama, svakodnevnom granatiranju i snajperskom 
djelovanju, ubijanju i ranjavanju na hiljade civila i razaranju gradske infrastrukture i historijskih znamenitosti. Među civilnim 
žrtvama, tokom 1992. i 1993. godine, od grupe vojnika Bosanske armije stradalo je oko 30 stanovnika srpske nacionalnosti 
u području Kazani.4    

Sarajevo je danas administrativni, kulturni i medijski centar BiH. Od 626 nacionalnih spomenika u BiH, 95 se nalazi na 
teritoriji Sarajeva. Sarajevo ima četiri univerziteta (jedan javni  i tri privatna), a sjedište je i glavnih javnih radio-televizijskih 
emitera (BHT, FTV), kao i brojnih drugih medijskih kuća. Strateški ciljevi razvoja grada usmjereni su na turizam i zaštitu 

                                            
1 Grad Sarajevo čine četiri općine – Centar, Stari Grad, Novi Grad i Novo Sarajevo.  
2 Popis stanovništva iz 2013. godine. 
3 Grad Sarajevo, http://www.sarajevo.ba/en/stream.php?kat=142  
4 Detalje možete pronaći u transkriptima sa suđenja pred Međunarodnim krivičnim sudom za bivšu Jugoslaviju, dostupni na: 
http://www.icty.org/. 



 
 

historijskog naslijeđa, adaptaciju gradske infrastrukture i razvoj poduzetništva te stvaranje povoljnog poslovnog okruženja 
za ulaganja.5  

 

 

Prema podacima iz 2013. godine, Općina Centar ima najveću prosječnu neto plaću (1.224 KM) i BDP po glavi stanovnika 
(32.822 KM) od svih općina u BiH, i jednu od najnižih stopa nezaposlenosti – 16,8 % (7. najniža stopa u BiH).6  

Kada je riječ o aktivnostima usmjerenim na pomirenje, učinjeni su određeni napori na političkom nivou u smislu povećanja 
saradnje između Istočnog Sarajeva u Republici Srpskoj i Grada Sarajeva u Federaciji BiH (prije rata jedan grad). Nalazi 
istraživanja pokazuju da građani Sarajeva vjeruju da će lokalni proces pomirenja donijeti promjenu gradu (84%), zajedno sa 
izgradnjom odnosa između etničkih i vjerskih grupa (za dodatne nalaze pogledaj grafikon ispod). 7 

 

GLASOVI IZ SARAJEVA8: Na sastancima u Sarajevu, učesnici su kazali da su ponosni na multikulturalno naslijeđe 
grada i da podržavaju ambiciju grada da to tako i ostane. U isto vrijeme, osvrćući se na nedavnu prošlost i rat 1990-ih, ljudi 
u Sarajevu su ogorčeni na politički 
i zakonodavni okvir koji prednost 
daje kolektivnim, a ne 
pojedinačnim identitetima i koji 
predstavlja prepreku pomirenju. 
Inicijative za Komisiju za istinu u 
Sarajevu i za komisiju za istinu 
koja bi obuhvatila sve države 
bivše Jugoslavije (RECOM) te 
inicijativa građanskog društva nisu 
dobile adekvatnu političku 
podršku. Krivično gonjenje ratnih 
zločina ide suviše sporo. 
Općenito gledajući, ljudi u 
Sarajevu imaju negativan stav 
spram niskog nivoa podrške koja 
se pruža žrtvama, izbjeglicama i 
braniteljima. Za takvo stanje krive 
politički ešalon, a naročito za slab 
društveni položaj i neadekvatnu 
integraciju i nedovoljne prilike 
koje se ovim grupama stavljaju na raspolaganje, a upravo to vide i kao važnu prepreku izgradnji povjerenja. Pored toga, 
percepcija javnosti je da su mediji ispolitizirani i nekritični u svom izvještavanju o problemima društva, što iskrivljuje 
ukupnu sliku o prošlosti i međuetničkim odnosima, stvarajući time samo negativne efekte.  

                                            
5 Strategija razvoja Grada Sarajeva za period 2012–2020. 
6 Dostupno na: www.mojemjesto.ba  
7 Za više detalja o rezultatima istraživanje posjetite stranicu Faktori pomirenja i izgradnja povjerenja. 
8 Ovaj dio predstavlja sažetak ključnih tačaka istaknutih tokom fokus-grupa i javnih događaja održanih u oktobru i novembru 2014. u 
Sarajevu. 


